
PODACI O PROJEKTU 
Bosna i Hercegovina,  oktobar 2021. godine 

 

 
 
 
 
 
 
 

REVITALIZIRANE MJESNE ZAJEDNICE ZASTUPAJU GLASOVE 
SVIH GRAĐANA 

 

 
NOVA VIZIJA MJESNIH ZAJEDNICA U BIH 

 
Mjesne zajednice će kroz projekat razviti i realizirati 

nove vizije svog djelovanja, koje će omogućiti 

osnaživanje i inkluziju žena, mladih i ostalih 

marginaliziranih  grupa  u  ekonomske,  društvene 

i političke sfere. Projekat će također raditi na 

osnaživanju  kapaciteta  mjesnih  zajednica,  kako 

bi se mogle uključiti u procese donošenja odluka, 

te predstavljati potrebe građana prilikom kreiranja 

općinskih planova i budžeta. Mjesne zajednice će 

se povezivati i sa organizacijama civilnog društva 

u svrhu zajedničkog kreiranja inicijativa na nivou 

zajednice, gdje upravo MZ služe kao demokratski 

prostor za građanske inicijative. 

 
 
 

Unatoč činjenici da općine u Bosni i Hercegovini 

imaju aktivan pristup poboljšanju životnih uvjeta 

građana,  postoji  potreba  da  se  promIjeni  način 

na koji građani iznose svoje interese, te kako ih 

vlasti doživljavaju. Projekat „Jačanja uloge mjesnih 

zajednica u BiH“ usmjeren je na osnaživanje 

mjesnih zajednica kako bi povećale odziv građana, 

njihovu participaciju, kao i socijalnu inkluziju u 

procesima lokalnog razvoja. 

 
Mjesne zajednice predstavljaju temeljnu građansku 

lokalnu strukturu, zbog čega su u najboljoj poziciji 

da artikuliraju potrebe građana i kanaliziraju 

građansku participaciju u procese donošenja 

odluka. Iako nekada snažne, mjesne zajednice su 

nakon 1990-ih oslabile, te sada djeluju bez jasno 

definiranih funkcija, zaduženja i budžeta. Štaviše, 

sami građani su obeshrabreni i letargični zbog 

siromaštva, ograničenog napretka reformi i rijetkosti 

participativnog pristupa na lokalnom nivou. Upravo 

je ovakva situacija stvorila još veću potrebu za 

revitalizacijom rada mjesnih zajednica i poticanjem 

inicijativa u zajednici, koje bi rješavale specifične 

potrebe građana, a posebno marginaliziranih i 

ugroženih skupina. 

U drugoj fazi, projekat uključuje 200 mjesnih 

zajednica iz  41 jedinice lokalne samouprave kroz 
direktan rad na terenu i aktivnosti.  
 

 
KRAJNJI REZULTAT PROJEKTA – RAZVOJ 

LOKALNIH ZAJEDNICA 

 
Revitalizirane  mjesne  zajednice  će  ponovno 

postati mjesto gdje građani mogu direktno izraziti 

svoje potrebe, uključiti se u konstruktivan dijalog, 

te učestvovati u lokalnim razvojnim projektima. 

Ojačane mjesne zajednice, kao temeljne građanske 

grupe, predstavljat će osnovu za pristup odozdo 

prema gore u stvaranju promjena unutar lokalnih 

uprava. MZ će težiti da uključe i istinski predstavljaju 

glasove žena, mladih i drugih marginaliziranih 

grupa. Na taj način, kroz predanost građana i vlasti 

moguće je stvoriti participativniju i odgovorniju 

lokalnu upravu u Bosni i Hercegovini. Dugoročni 

rezultati projekta će se ogledati u reakcijama i 

angažiranosti građana, efektivnim općinskim 

uslugama orijentiranim prema građanima, te 

povećanju općeg povjerenja u javne institucije. 

MJESNE ZAJEDNICE POKAZUJU 

OBEĆAVAJUĆE REZULTATE I PREDANOST 

 
Od 2001. godine Švicarska agencija za razvoj i 

suradnju (SDC) angažirana je kroz razne projekte 

na unaprjeđenju održivog općinskog razvoja i 

poticanju participacije na nivou zajednica. Potpora  

mjesnim  zajednicama  rezultirala  je vidljivim 

promjenama svijesti unutar MZ o njihovim 

demokratskim pravima, kao i povećanjem 

kapaciteta da se uključe u procese donošenja 

odluka, te poboljšanom komunikacijom između 

mjesnih  zajednica  i  općinskih  vlasti.  Projekat 

„Jačanja uloge mjesnih zajednica u BiH“ zasnovan 

je na rezultatima prijašnjih intervencija SDC-a i već 

uspostavljenim temeljima saradnje. 

 
Sam projekat  predstavlja  zajedničku  inicijativu 

vlada Švicarske i Švedske. Projekat implementira 

Razvojni program Ujedinjenih naroda (UNDP) uz 

sufinansiranje vlada Švicarske i Švedske.  Ukupna 

vrijednost druge faze projekta je 10,3 miliona CHF.  

Projekat se implementira u partnerstvu sa 

Ministarstvom za ljudska prava i izbjeglice BiH, 

Federalnim ministarstvom pravde, Ministarstvom 

uprave i lokalne samouprave Republike Srpske, 

Vladom Brčko distrikta, te Savezima općina i 

gradova oba entiteta. 

SAŽETAK PROJEKTA 

 
NAZIV: 

Projekat „Jačanja uloge mjesnih zajednica u BiH“ 

 
DOMENA: 

Lokalna uprava i općinske usluge 
 
TEMA: 

Uprava, institucije i decentralizacija 
 
ZEMLJA / REGIJA: 

Bosna i Hercegovina 

 
PARTNERI: 

Razvojni program Ujedinjenih naroda (UNDP), 

implementacijski partner 

Švedska vlada / Sida – sufinansijer projekta 

 
POLAZNA TAČKA / POZADINA: 

Mjesne zajednice posjeduju neizmjeran potencijal da 

uspješno artikuliraju potrebe građana i omoguće 

njihovo sudjelovanje u lokalnim procesima donošenja 

odluka. Međutim, mjesne zajednice sada djeluju 

bez jasno definiranih funkcija, zaduženja i budžeta. 

U isto vrijeme, građani su obeshrabreni i letargični 

da zahtijevaju inkluziju i ostvare svoja demokratska 

prava. 

 
CILJ PROJEKTA: 

Projekat je fokusiran na osnaživanje kapaciteta 

mjesnih zajednica, kako bi one mogle uspješno 

predstavljati interese građana pred lokalnim vlastima. 

Nove, inkluzivnije i rodno osjetljive vizije mjesnih 

zajednica bit će kreirane tijekom projekta, kao i 

regulatorni okviri, koji će omogućiti veću participaciju 

građana i odgovornost jedinica lokalne samouprave. 

Mjesne zajednice će postati demokratske platforme 

za kreiranje civilnih inicijativa. 

 
CILJNA GRUPA: 

200 mjesnih zajednica iz  41 jedinice lokalne 

samouprave širom zemlje 

 
SDC BUDŽET: 

CHF 4’100’000  (Faza 1) 

CHF 5'155'000 (Faza 2) 

 
TRAJANJE: 

01.07.2015. -  28.02.2020. (Faza 1) 

01.05.2020. – 31.03.2024. (Faza 2) 

 

 
 
 
 
 
 

DODATNE INFORMACIJE I KONTAKT PODACI 
 

Swiss Agency for Development and Cooperation (SDC) 

Cooperation with Eastern Europe, 

Western Balkans Division 

Freiburgstrasse 130, 3003 Bern 

Tel. +41 (0)58 462 22 12 

E-Mail: deza-oza@eda.admin.ch 

www.sdc.admin.ch 

 
Ambasada Švicarske  u Bosni i Hercegovini 

Zmaja od Bosne 11, Zgrada RBBH, objekat B 

BiH-71000 Sarajevo 

Tel. +387 33 27 58 50, +387 33 25 40 30 

Fax +387 33 57 01 20 

E-Mail: sarajevo@eda.admin.ch 

www.eda.admin.ch/bosnia-and-herzegovina 

